
IHSS Մատակարարողների անձնական տեղեկությունները ներգրավող ապահովության 
դեպքերի տեղեկատվություն 

Հաճախակի տրվող հարցեր www.CDSS.ca.gov կայքէջում 

 

1. Ի՞նչ է տեղի ունեցել: 
Մայիսի 9-ին, 2012 թ., CDSS-ը տեղեկացվել է, որ Տնային օժանդակ ծառայությունների 
(IHSS) մատակարարողների և ստացողների անձնական տեղեկությունների 
հնարավոր չլիազորված բացթողում է տեղի ունեցել: Տեղեկությունը գտնվում էր մի 
փաթեթում, որը վնասվածք էր կրել Hewlett Packard-ի (HP) մշակման կենտրոնից 
մինչև Նահանգային փոխհատուցման ապահովագրության ֆոնդի ճանապարհին: Երբ 
փաթեթը ժամանեց, այն վնասված էր և իր որոշ պարունակությունը բացակայում էր: 
Տեղեկությունը պարունակում էր IHSS մատակարարողների անունները և 
Սոցիալական ապահովության համարները, ինչպես նաև ստացողի գործատուի 
ինքնության համարները: Զեկուցումներ են լրացվել Միացյալ Նահանգների 
փոստային ծառայությունում (USPS), Կալիֆոռնիայի մայրուղիների հսկողությունում, 
Տեղեկությունների ապահովության գրասենյակում և Նահանգային տեղեկությունենրի 
գրասենյակում:   
 

2. Ե՞րբ է այն տեղի ունեցել: 
Փաթեթը ուղարկվել էր ապրիլի 26-ին և ժամանել էր մայիսի 1-ին, 2012 թ.: 
Չորեքշաբթի օրը, մայիսի 9-ին, 2012 թ., CDSS-ը տեղեկացվել է Ձեր անձնական 
տեղեկությունների  հնարավոր չլիազորված բացթողման վերաբերյալ:  
 

3. Ինչու՞ CDSS-ն ուներ իմ անձնական տեղեկությունները: 
Անուններ և Սոցիալական ապահովության համարներ պարունակող անձնական 
տեղեկությունները անհրաժեշտ են գործի դնելու և աշխատավարձի չեքեր ուղարկելու 
համար IHSS ստացողների կատարած աշխատանքի համար:  
 

4. Ի՞նչ անձնական տեղեկություն է բացթողվել: 
Կորած փասաթղթերը պարունակում էին հետևյալ տեղեկությունները` 
 
Եթե Դուք IHSS մատակարարող եք` 
• Ձեր անունը  
• Ձեր Սոցիալական ապահովության համարը 
• Ձեր IHSS մատակարարողի համարը  
• Ձեր IHSS գործի համարը 
•       Եթե Դուք IHSS ստացող եք` Ձեր գործատուի ինքնության համարը  

 
5. Հարկավո՞ր է ինձ արդյոք փակել իմ բանկի հաշիվը, անմիջական դեպոզիտի կամ 

վարկային քարտերի հաշիվները:  
Ոչ, որովհետև Ձեր բանկային և վարկային քարտերի հաշինվերը չէին գտնվում այն 
անձնական տեղեկությունների ցուցակում, որոնք վարկաբեկման էին ենթարկվել այս 
խախտման հետևանքով: (Որպես մասնավոր տեղեկությունների ընդհանուր 
պաշտպանության միջոց` Ձեզ միշտ հարկավոր է զգուշորեն վերանայել վարկային 
քարտերի հաշիվները, որպեսզի ստուգեք, թե արդյոք որևէ գնումները գրանցվել են, 
որոնք Դուք չեք կատարել: Եթե այո, ապա անմիջապես կապվեք քարտի ընկերության 
հետ:) 

6. Այս դեպքը ազդեցություն կունենա՞ արդյոք իմ IHSS-ի ժամաքանակի գործադրման 

կամ հետաձգի իմ IHSS աշխատավարձը: 
Ոչ, այս դեպքը ոչ մի ազդեցություն չի ունենա IHSS-ի ժամաքանակի գործադրման կամ 
աշխատավարձի չեքերի ուղարկման գործում: 
 

7. Ինչպե՞ս կարող է CDSS-ը կանխել այսպիսի դեպքերն ապագայում: 
CDSS-ը, Մեծահասակների ծրագրերի բաժանմունքը (APD) աշխատում է իր 
կապալառուների հետ գաղտնի տեղեկությունների փոխադրման մեջ լրացուցիչ 
ապահովություն կիրառելու համար: APD-ն նաև նոր համակարգերի և 
ընթացակարգերի ստեղծման պրոցեսում է գտնվում, որոնք ապագայում այս տիպի 
տեղեկությունների փոխադրման կարիքը կվերացնեն:  
 
 

8. Սա արդյոք նշանակում է, որ ես ինքնության գողության զո՞հ եմ: 
Ոչ: Այն փաստը, որ որևէ մեկը մուտք ունի Ձեր անձնական տեղեկություններին, չի 
նշանակում, որ Դուք ինքնության գողության զոհ եք կամ, որ Ձեր տեղեկությունները 
կօգտագործվեն խարդախ նպատակներով: Այս պահին, CDSS-ը ոչ մի հիմք չունի 
կարծելու, որ տվյալները որևէ ձևով մուտք են գործվել կամ օգտագործվել են: CDSS-ը 
ցանկանում է Ձեզ տեղեկացնել այս դեպքի մասին, որպեսզի Դուք համապատասխան 
քայլերի դիմեք Ձեր ինքնությունը և վարկը պաշտպանելու համար: Ձեր ինքնությունը 
և վարկը պաշտպանելու ձևը վարկային խարդախության ազդանշաններ հաստատելն 
է Ձեր վարկային փաստաթղթերում, Ձեր վարկային զեկուցումների պատճենը 
պատվիրելն է և զեկուցումների վերանայելը` ստուգելու համար, որ այն ճշգրիտ է:  
 

9. Ի՞նչ պետք է անեմ իմ անձնական տեղեկությունները պաշտպանելու համար: 
Այս դեպքի վերաբերյալ Ձեզ նամակ է ուղարկվում, որը լրացուցիչ տեղեկություններ 
կպարունակի այն մասին, թե ինչ քայլերի կարող եք դիմել, որպեսզի խարդախության 
ազդանշան հաստատեք Ձեր վարկային փաստաթղթերում: Մենք նաև խորհուրդ ենք 
տալիս կանոնավոր կերպով վերանայել Ձեր վարկային քարտերի հաշիվներում 
կատարվող գործունեությունը և զեկուցել ցանկացած սխալները, սխալ 
տեղեությունները կամ չլիազորված գործունեությունները Ձեր վարկային քարտի 
ընկերությանը:   
 

10. Ինչպե՞ս CDSS-ը կտեղեկացնի ինձ, եթե տեղեկությունները գտնվեն: 
CDSS-ը կթարմացնի www.CDSS.ca.gov կայքէջը ցանկացած նոր տեղեկություններով: 
 

11. Ինչպե՞ս ես կիմանամ, եթե իմ որևէ անձնական տեղեկությունն օգտագործվել է որևէ 
մեկի կողմից: 
Լավագույն ձևը իմանալու համար, թե Ձեր անձնական տեղեկությունն օգտագործվել է 
որևէ մեկի կողմից, Ձեր վարկային զեկուցման պատճեն պատվիրելն է երեք վարկային 
բյուրոներից`Equifax, Experian և Trans Union: Եթե նկատեք, որ որևէ հաշիվներ կան 
Ձեր վարկային զեկուցման մեջ, որոնք Դուք չեք բացել կամ վարկի դիմում 
("հայցումներ"), որոնք Դուք չեք կատարել, ապա դրանք կարող են նշաններ 
հանդիսանալ այն բանի, որ որևէ մեկը` Ձեզանից բացի, օգտագործում է Ձեր 
անձնական տեղեկությունները առանց Ձեր թույլտվության: 
 

12. Ես պե՞տք է արդյոք վճարեմ իմ վարկային զեկուցման պատճենի համար: 

Ոչ: Դուք կարող եք պատվիրել Ձեր վարկային զեկուցման պատճենը բոլոր երեք 
վարկային բյուրոներից անվճար կերպով տարին մեկ անգամ: Կարող եք դա առցանց 
կատարել www.annualcreditreport.com կայքէջում կամ զանգահարելով`1-877-322-8228 
հեռախոսահամարով: 
 

13. Այլ ի՞նչ կարող եմ անել իմ անձնական տեղեկությունները և ինքնությունը 
պաշտպանելու համար: 
Կարող եք խարդախության ազդանշաններ հաստատել Ձեր վարկային 
փաստաթղթերում: Սա անվճար ծառայություն է: Պարզապես զանգահարեք երեք 
վարկային բյուրոներից մեկին ներքևում տրամադրված հեռախոսահամարներով և 
հետևեք "խարդախության զոհ" ցուցմունքներին: Ձեր զանգահարած վարկային բյուրոն 
կտեղեկացնի այլ վարկային բյուրոներին, որպեսզի ազդանշան հաստատեն իրենց 
մոտ գտնվող Ձեզ վերաբերող վարկային փաստաթղթերում: Երբ որ զանգահարեք 
վարկային բյուրոյի խարդախության գծով, Ձեզ կհարցնեն Ձեր ինքնությունը 
հաստատող տեղեկություններ և հնարավորություն կտրվի Ձեզ հեռախոսահամար 
մուտքագրել, որպեսզի վարկատուները Ձեզ զանգահարեն: Թերևս ցանկանաք, որ դա 
լինի Ձեր բջջային հեռախոսը, որպեսզի նրանք կարողանան Ձեզ հետ կապվել 
անհրաժեշտության դեպում: 
• Trans Union - 1-800-680-7289 
• Experian -  1-888-397-3742 
• Equifax - 1-800-525-6285 
 
Կարող եք նաև այցելել www.privacy.ca.qov կայքէջը Ձեր մասնավոր տեղեկությունները 
պաշտպանելու վերաբերյալ լրացուցիչ տեղեկությունների համար:    

 
14. Ես զանգահարեցի վարկային բյուրոյի խարդախության գծով և նրանք հարցրեցին իմ 

սոցիալական ապահովության համարը: Կարելի՞ է արդյոք այն տալ նրանց: 
Վարկային բյուրոները հարցնում են Ձեր Սոցիալական ապահովության համարը և այլ 
տվյալներ, որպեսզի հաստատեն, որ Դուք ճիշտ անձն եք և, որպեսզի հավաստիանան, 
որ Ձեր վարկային զեկուցումը սխալ անձի չեն ուղարկում: Կարելի է վարկային 
բյուրոյին տալ այս տեղեկությունը, իհարկե, եթե Դուք եք զանգահարել նրանց 
վերոհիշյալ անվճար հեռախոսահամարներից մեկով: 
 

15. Ի՞նձ հարկավոր է արդյոք զանգահարել բոլոր երեք վարկային բյուրոներին: 
Ոչ: Եթե զանգահարեք վարկային բյուրոներից միայն մեկին, նրանք կտեղեկացնեն 
մյուս երկու վարկային բյուրոներին: Յուրաքանչյուր վարկային բյուրո Ձեր վարկային 
զեկուցման փաստաթղթերում ազդանշան կհաստատի և Դուք այդ վավերացնող 
նամակ կստանաք բոլոր երեք վարկային բյուրոներից:   
 



             Armenian   Թարմացված`մայիսի 18, 2012 թ. ‐ Page 4 of 6 

16. Ինչու՞ ես չեմ կարող խոսել վարկային բյուրոներում որևէ մեկի հետ: 
Առաջին հերթին Դուք պետք է Ձեր վարկային զեկուցումը պատվիրեք վարկային 
բյուրոյից, որպեսզի որոշեն, թե արդյոք Ձեր հաշվի հետ կապված որևէ հնարավոր 
չլիազորված օգտագործում կատարվել է: Երբ որ ստանաք Ձեր զեկուցումը, այնտեղ 
հեռախոսահամար կլինի, որով Դուք կարող եք զանգահարել, որպեսզի խոսեք 
կենդանի անձի հետ բյուրոյի խարդախության բաժնում: Եթե ինչ-որ բան տեսնեք Ձեր 
զեկուցումներից որևէ մեկում, որն անսովոր է կամ չեք հասկանում, անմիջապես 
զանգահարեք զեկուցման մեջ տրված հեռախոսահամարով: 
 

17. Ի՞նչ է խարդախության ազդանշանը: 
Խարդախության ազդանշանը մի հաղորդագրություն է, որը վարկային 
ընկերությունները ստանում են, երբ որ ինչ-որ մեկը Ձեր անունից դիմում է նոր վարկի 
համար: Հաղորդագրությունը վարկատուներին հայտնում է, որ հնարավոր 
խարդախություն է կապված հաշվի հետ: Նրանք պետք է որոշակի քայլերի դիմեն 
դիմորդի ինքնությունը ստուգելու համար: Օրինակ` նրանք կարող են Ձեզ 
զանգահարել խարդախության ազդանշանը հաստատելիս Ձեր տրամադրած 
հեռախոսահամարով: 
 

18. Խարդախության ազդանշանը կարգելի” արդյոք իմ վարկային քարտերի 
օգտագործումը: 
Ոչ: Խարդախության ազդանշանը չի արգելի Ձեր գոյություն ունեցող վարկային 
քարտերի կամ այլ հաշիվների օգտագործումը: Այն կարող է դանդաղեցնել նոր վարկ 
ստանալու Ձեր կարողությունը: Դրա նպատակն է կանխել չլիազորված անձին 
վարկային հաշիվներ բացել Ձեր անունով: Վարկային քաերտերի ընկերությունները 
հատուկ հաղորդագրություն են ստանում, որը նախազգուշացնում է նրանց 
չլիազորված օգտագործման հնարավորությոան մասին: Վարկատուները գիտեն, որ 
իրենք պետք է վերստուգեն վարկի համար դիմող անձի ինքնությունը: 
 

19. Ինչքա՞ն երկար է տևում խարդախության ազդանշանը: 
Նախնական խարդախության ազդանշանը 90 օր է տևում: Եթե ցանկանում եք 
շարունակել ազդանշանը 90 օրից հետո, ապա պետք է զանգահարեք վարկային բյուրո 
և խնդրեք, որ ազդանշանը շարունակվի: Դա անվճար է: Դուք նաև կարող եք հեռացնել 
ազդանշանը զանգահարելով վարկային բյուրոներին Ձեր վարկային զեկուցման մեջ 
տրամադրված հեռախոսահամարով: 
 

20. Ի՞նչ կլինի, եթե խարդախության ազդանշանը կա, բայց ես ցանկանում եմ դիմել 
վարկի համար: 
Դուք կկարողանաք վարկ ստանալ: Չնայած խարդախության ազդանշանը կարող է 
դանդաղեցնել դիմումի ընթացքը, Դուք կարող եք ապացուցել Ձեր ինքնությունը 
ապագա վարկատուին` ինքնությունը հաստատող տեղեկություններ տրամադրելով: 
 

21. Ինչքա՞ն ժամանակ է տևում վարկային զեկուցումները ստանալը: 
Դուք կարող եք տեսնել Ձեր վարկային զեկուցումները առցանց, եթե պատվիրեք այն 
www.annualcreditreport.com կայքէջով: Եթե հեռախոսով պատվիրեք, ապա փոստով 
կստանաք հինգից տաս օրվա ընթացքում: 
 

22. Հարկավո՞ր է արդյոք ինձ զանգահարել Սոցիալական ապահովության վարչություն և 
փոխել իմ Սոցիալական ապահովության համարը: 

Սոցիալական ապահովության վարչությունը շատ հազվադեպ դեպքերում է փոխում 
որևէ մեկի սոցիալական ապահովության համարը: Եվ Ձեր սոցիալական 
ապահովության համարի խարդախ օգտագործման միայն հնարավորությունը 
հավանաբար չի արդարացնի նոր համար ստանալը: Բացի այդ, այդ անելը 
խոչընդոտներ ունի: Որևէ պատմության բացակայությունը նոր սոցիալական 
ապահովության համարի տակ կդժվարեցնի վարկ ստանալը, համալսարանում 
շարունակելը, բնակարան վարձելը, բանկային հաշիվ բացելը, առողջապահական 
ապահովագրություն ստանալը և այլն: Մեծ մասամբ, նոր սոցիալական 
ապահովության համար ստանալը լավ գաղափար չէ: 
 

23. Ի՞նչին պետք է ուշադրություն դարձնեմ իմ վարկային զեկուցման մեջ: 
Ուշադրություն դարձրեք այնպիսի հաշիվներին, որոնք չեք ճանաչում, հատկապես 
վերջին ժամանակներում բացված հաշինվերին: Ուշադրություն դարձրեք 
հայցումների կամ խնդրանքների բաժնին այնպիսի վարկատուների անուններին, 
որոնցից Դուք վարկ չեք խնդրել: Նկատի ունեցեք, որ որոշ տեսակի հայցումներ` 
նշված որպես օրինակ`"գովազդային հայցումներ", վարկի չմիջնորդված 
առաջարկների համար են, հիմնականում այնպիսի ընկերություններից, որոնց հետ 
Դուք գործարքի մեջ եք: Որպես խարդախության նշան` այդպիսի հայցումների մասին 
մի անհանգստացեք: (Դուք ավտոմատ կերպով հեռացվում եք այն ցուցակներից, որոնք 
չմիջնորդված նախապես հաստատված վարկի առաջարկներ են ուղարկում, երբ Ձեր 
հաշվի վրա խարդախության ազդանշան եք հաստատում: Դուք նաև կարող եք 
կանգնեցնել այդ առաջարկները` զանգահարելով 888-50PTOUT 
հեռախոսահամարով): 
 
Ուշադրություն դարձրեք անձնական տեղեկությունների բաժնին, որպեսզի տեսնեք թե 
արդյոք այնպիսի հասցեներ կան, որտեղ Դուք երբեք չեք բնակվել: Սրանցից 
ցանկացածը կարող է նշան լինել, որ Ձեր անձնական տեղեկությունները կարող են 
չլիազորված օգտագործման ենթակա լինել: Բացի այդ, աչալուրջ եղեք ինքնության 
գողության այլ հնարավոր նշանների, ինչպիսիք են` զանգեր վարկատուներից կամ 
հարկահավաքներից այնպիսի հաշիվների համար, որոնք Դուք չեք ճանաչում, կամ 
Ձեր վարկային քարտերի հաշիվների վրա անսովոր ծախսերի համար: 

 
24. Ի՞նչ տեղի կունենա, եթե ես պարզեմ, որ ինքնության գողության զոհ եմ դարձել: 

Դուք պետք է անմիջապես հայտնեք Ձեր տեղական օրենքի հարկադրանքի 
գործակալությանը, կապվեք ներգրավված վարկատուների հետ և հայտնեք վարկային 
բյուրոներին: Լրացուցիչ տեղեկությունների համար` տեսեք Մասնավոր 
տեղեկությունների Կալիֆոռնիայի գրասենյակի www.privacy.ca.gov կայքէջի 
Ինքնության գողության էջի Ինքնության գողության զոհի հարցացուցակը: Կարող եք 
նաև զանգահարել Մասնավոր տեղեկությունների գրասենյակ`866-785-9663 
հեռախոսահամարով:   
 

25. Ի՞նչ հաճախականությամբ պետք է պատվիրեմ նոր վարկային զեկուցումները և 
ի՞նչքան ժամանակ շարունակ պետք է պատվիրեմ դրանք: 
Կարող է լավ գաղափար լինել Ձեր վարկային զեկուցումների պատճենները 
պատվիրել երեք ամիսը մեկ անգամ որոշ ժամանակ: Թե ինչքան ժամանակ շարունակ 
պետք է պատվիրեք, դա Ձեզանից է կախված: Ընդհանուր առմամբ, բայց ոչ միշտ, 
վարկի չլիազորված օգտագործումը տեղի է ունենում անձնական տեղեկությունների 
վարկաբեկումից անմիջապես հետո: Մենք խորհուրդ ենք տալիս Ձեր վարկային 

զեկուցումները ստուգել առնվազն տարեկան երկու անգամ, որպես մասնավոր 
տեղեկությունների պաշտպանության ընդհանուր միջոց:  
 

26. Կա՞ արդյոք ընդհանուր համար, որով կարող եմ զանգահարել, եթե այս դեպքի 
վերաբերյալ լրացուցիչ տեղեկությունենր են հարկավոր: 
Եթե Ձեզ անհրաժեշտ տեղեկությունները չգտնեք մեր ուղարկած նամակում կամ 
Հաճախակի տրվող հարցերի բաժնում տրված տեղեկատվություններում, ապա կարող 
եք զանգահարել` (888) 362-8947 հեռախոսահամարով: 
 

27. Ինչու՞ այսքան երկար տևեց մինչև որ ինձ հայտնեցին այս դեպքի մասին: 
CDSS-ի համար կարևոր էր սկզբում ստուգել, որ անձնական տեղեկությունները բաց 
էին թողվել առանց լիազորության և համապատասխան քայլերի դիմել բոլոր 
անհատներին ծանուցելու համար: 


